
БАТЛАВ 

“Урлагийн Гүүр” НҮТББ-ын 

Гүйцэтгэх захирал 

________________ /Г.Ганчимэг/ 

2026 оны ____ сарын ____ өдөр 

 

 

 

ArtBridge Паттаяа 2026  

ТӨГӨЛДӨР ХУУР БОЛОН УТСАН 

ХӨГЖМИЙН ЗАЛУУ ХӨГЖИМЧДИЙН ОЛОН 

УЛСЫН УРАЛДААН 

УРАЛДААНЫ УДИРДАМЖ 

Тайланд улс, Паттаяа хот 

2026 оны 12 дугаар сарын 23-30 

 

 

Зохион байгуулагч “Урлагийн Гүүр” НҮТББ 

Арга хэмжээний нэр 

ArtBridge Паттаяа 2026 - Төгөлдөр хуур болон 

утсан хөгжмийн залуу хөгжимчдийн олон улсын 

уралдаан 

Хамрах хүрээ 
Бүх насны төгөлдөр хуурч, хийлч, эрдүү хийлч, 

морин хийлч 

Ангилал Мэргэжлийн болон сонирхогчдын ангилал 

Зохион байгуулагдах газар Тайланд улс, Паттаяа хот 

Онлайн бүртгэлийн хугацаа 
2026 оны 10 дугаар сарын 15-наас 11 дүгээр 

сарын 15 хүртэл 

Inspiring Talent. Connecting Cultures. 

НЭГ. ЕРӨНХИЙ МЭДЭЭЛЭЛ 

1.1. Уралдааны албан ёсны нэр нь “ArtBridge Pattaya 2026 - International Youth Piano and Strings 

Competition” (“ArtBridge Паттаяа 2026 - Төгөлдөр Хуур Болон Утсан Хөгжмийн Залуу Хөгжимчдийн 

Олон Улсын Уралдаан”) байна. Уралдаан нь хүүхэд, залуус, насанд хүрэгчдийн хөгжмийн ур чадвар, 

тайзны туршлага, уран сайхны илэрхийллийг дэмжих зорилготой олон улсын арга хэмжээ юм. 

1.2. Уралдаан нь Тайланд улсын Паттаяа хотод 2026 оны 12 дугаар сарын 23-30-ны өдрүүдэд зохион 

байгуулагдана. 

1.3. Уралдаан нь төгөлдөр хуур болон утсан хөгжим (хийл, эрдүү хийл, морин хийл) гэсэн хоёр төрлөөр, 

мэргэжлийн болон сонирхогчдын ангилалд явагдана. Оролцогч нь өөрийн түвшин, сургалтын 

чиглэлд нийцүүлэн ангиллаа сонгоно. 

1.4. Уралдаан нэг үе шаттайгаар зохион байгуулагдах бөгөөд оролцогч бүр бүртгэлд баталгаажуулсан 

хөтөлбөрөө тоглоно. 

1.5. Зохион байгуулагч нь уралдааны өдөр, цагийн нарийвчилсан хуваарь, тоглолтын дараалал болон 

бусад зохион байгуулалтын мэдээллийг бүртгэл дууссаны дараа оролцогчдод албан ёсоор мэдэгдэнэ. 

1.6. Зохион байгуулагч нь шаардлагатай тохиолдолд цагийн хуваарь, шүүгчдийн бүрэлдэхүүн болон 

зохион байгуулалтын бусад нөхцөлд өөрчлөлт оруулах эрхтэй бөгөөд энэ тухай оролцогчдод албан 

ёсоор мэдэгдэнэ. 

ХОЁР. УРАЛДААНЫ ЗОРИЛГО 

2.1. Уралдааны үндсэн зорилго нь төгөлдөр хуур болон утсан хөгжмийн урлагийг түгээн дэлгэрүүлэх, 

авьяаслаг хүүхэд, залуусыг дэмжих, олон улсын тайзны туршлага хуримтлуулах боломжийг 

бүрдүүлэхэд оршино. 

2.2. Дараах зорилтыг хэрэгжүүлнэ: 

• оролцогчдын хөгжмийн боловсрол, гүйцэтгэлийн ур чадвар, тайзны соёлыг хөгжүүлэх; 

• хөгжимчдийн бүтээлч өрсөлдөөн, харилцан суралцах орчныг бүрдүүлэх; 

• багш, сурагч, уран бүтээлчдийн олон улсын хамтын ажиллагаа, соёлын солилцоог дэмжих; 

• Монголын хүүхэд, залуусын авьяас чадварыг олон улсын орчинд танилцуулах. 

ГУРАВ. ОРОЛЦОГЧИД БА АНГИЛАЛ 

3.1. Оролцогч нь хөгжмийн төрөл, мэргэжлийн эсвэл сонирхогчдын ангилал болон насны ангиллаа 

сонгон бүртгүүлнэ. 

3.2. Насны ангиллыг тухайн жилийн байдлаар, оролцогчийн төрсөн он болон бүртгэлийн мэдээлэлд 

үндэслэн тооцно.  

Ангилал Төрсөн он / насны хүрээ Тоглолтын хугацаа 

A1 2019-2021 он 1-5 минут 

Ангилал Төрсөн он / насны хүрээ Тоглолтын хугацаа 

A2 2016-2018 он 2-7 минут 

B 2014-2015 он 3-8 минут 

C 2012-2013 он 4-9 минут 

D 2010-2011 он 5-10 минут 

E 2008-2009 он 6-11 минут 

F 2006-2007 он 7-12 минут 

3.3. Оролцогчийн тоглолтын нийт хугацаа тухайн насны ангилалд заасан хугацааны хязгаарт багтсан 

байна. 

ДӨРӨВ. ЗОХИОЛД ТАВИГДАХ ШААРДЛАГА 

4.1. Тоглох зохиол нь хоёр өөр урсгалын дурын хоёр бүтээлээс бүрдэнэ. Сонгосон бүтээлүүд нь 

оролцогчийн нас, түвшин, хөгжмийн зэмсэгт тохирсон байна. 

4.2. Бүтээлийн сонголтод барокко, сонгодог, романтик, импрессионист, орчин үеийн болон Монгол болон 

Тайланд зохиолчдын хөгжмийн бүтээл зэрэг өөр өөр урсгал, хэв маягийг харгалзан сонгож болно. 

4.3. Бүртгэлийн үед тоглох бүтээл бүрийн нэр, зохиолч, үргэлжлэх хугацааг заавал бүрэн, зөв бичиж 

ирүүлнэ. 

4.4. Бүртгэл баталгаажсаны дараа тоглох хөтөлбөрт өөрчлөлт оруулахгүй. 

4.5. Бүтээлийг эх хувилбараар нь гүйцэтгэнэ. Хялбарчилсан хувилбар тоглохыг зөвшөөрөхгүй. 

4.6. Шүүгчид шаардлагатай тохиолдолд тоглолтыг зогсоох эрхтэй бөгөөд энэ нь үнэлгээнд сөргөөр 

нөлөөлөхгүй. 

Хөтөлбөр сонгох зөвлөмж 

• Хоёр бүтээл нь хоорондоо ялгаатай зан төлөв, техник, хөгжмийн хэллэгтэй байвал шүүгчдэд 

оролцогчийн ур чадварыг илүү бүрэн харуулах боломжтой. 

• Хугацааны хязгаарыг баримтлах нь уралдааны зохион байгуулалт болон шударга шүүлтэд чухал ач 

холбогдолтой. 

ТАВ. БҮРТГЭЛИЙН ЖУРАМ 

5.1. Онлайн бүртгэлийг 2026 оны 10 дугаар сарын 15-наас 11 дүгээр сарын 15-ныг дуустал хүлээн авна. 

5.2. Бүртгэлд дараах материалыг хавсаргана: 

• оролцогчийн паспорт эсвэл төрсний гэрчилгээний хуулбар; 

• уралдааны хураамж төлсөн баримт; 

• суралцаж буй сургууль, сургалтын төв болон багшийн нэр; 

• оролцох хөгжмийн төрөл, зэмсэг болон ангилал; 

• тоглогдох бүтээлүүдийн нэр, зохиолч, үргэлжлэх хугацаа; 

• оролцогч болон холбоо барих хүний утас, цахим шуудангийн мэдээлэл; 

• насанд хүрээгүй оролцогчийн хувьд эцэг эх, асран хамгаалагчийн мэдээлэл болон шаардлагатай 

зөвшөөрөл. 

5.3. Материал дутуу, мэдээлэл зөрүүтэй, төлбөрийн баримт баталгаажаагүй тохиолдолд бүртгэлийг 

баталгаажуулахгүй байж болно. 

5.4. Бүртгэл баталгаажсаны дараа оролцогчид уралдааны хуваарь, тоглолтын дараалал, бэлтгэлийн болон 

зохион байгуулалтын нэмэлт мэдээллийг жич хүргүүлнэ. 

ЗУРГАА. УРАЛДААНЫ ХУРААМЖ БА БУЦААН ОЛГОЛТ 

6.1. Уралдааны хураамжийг дараах дансанд байршуулж, төлбөрийн баримтыг бүртгэлийн материалд 

хавсаргана. 

Валют Хураамж Банк / данс Данс эзэмшигч 

USD 
Оролцогч: 200 

ам.доллар 

Bank name: Trade and Development Bank of 

Mongolia 
SWIFT CODE: TDBMMNUB 

Beneficiary’s Account number / IBAN: 
MN620004000821067856 

Beneficiary’s name: ART BRIDGE 
Beneficiary’s address: Mongolia, Ulaanbaatar, 

Sukhbaatar district, 8 khoroo, building 55, apt 
402. 

ART BRIDGE 

6.2. Банкны болон гүйлгээний бүх шимтгэлийг оролцогч бүрэн хариуцна. 

6.3. Гүйлгээний утгад оролцогчийн овог, нэр, насны ангилал болон хөгжмийн төрлийг тодорхой бичнэ. 

Жишээ нь: “John Smith, A1 ангилал, төгөлдөр хуур”. 

6.4. Тайланд улсад оршин суугаа оролцогчдын бүртгэлийн хураамж 200 (хоёр зуун) ам.доллар байна. 

6.7. Бүртгэлээ цуцалж, төлбөр буцаан авах хүсэлтийг зохион байгуулагчид бичгээр ирүүлсэн огноогоор 

буцаан олголтыг тооцно: 2026 оны 11 дүгээр сарын 15-ныг дуустал төлсөн хураамжийн 100 хувь, 11 

дүгээр сарын 16-наас 30-ныг дуустал 50 хувь, 12 дугаар сарын 1-нээс эхлэн 0 хувь буюу төлбөр буцаан 

олгохгүй. 

 

ДОЛОО. ШҮҮЛТИЙН ЗАРЧИМ 

7.1. Шүүлтийг зохион байгуулагчийн томилсон мэргэжлийн шүүгчдийн бүрэлдэхүүн хараат бус зарчмаар 

гүйцэтгэнэ. 

7.2. Шүүгчид оролцогчийн гүйцэтгэлийг дараах ерөнхий үзүүлэлтүүдээр үнэлнэ: 

Үнэлгээний чиглэл Тайлбар 

Техник, гүйцэтгэлийн нарийвчлал зэмсгийн техник, интонаци, ритм, артикуляци, 

динамикийн хяналт 

Уран сайхны илэрхийлэл дууны өнгө, фраз, илэрхийлэл, бүтээлийн 

агуулгыг дамжуулах чадвар 

Стиль, зохиолын ойлголт сонгосон бүтээлийн үе, урсгал, хэллэгт нийцсэн 
тайлбарлалт 

Тайзны соёл тайзан дээрх биеэ авч явах байдал, төвлөрөл, 
бүтээлээ бүрэн хүргэх чадвар 

Хөтөлбөрийн зохицол насны ангилал, түвшин, хугацааны шаардлагад 
нийцсэн байдал 

7.3. Шүүгчдийн эцсийн шийдвэр нь хүчин төгөлдөр бөгөөд оролцогч бүр шүүлтийн үр дүнг хүндэтгэн 

хүлээн зөвшөөрнө. 

НАЙМ. ШАГНАЛ, БАТЛАМЖ 

8.1. Ангилал тус бүрт шүүгчдийн үнэлгээнд үндэслэн шагналт байрууд, тусгай шагнал, оролцогчийн 

батламж олгож болно. 

8.2. Шагнал, батламжийн төрөл, гардуулах журам, хаалтын ажиллагааны хуваарийг зохион байгуулагч 

жич зарлана. 

8.3. Оролцогчийн нэр, ангилал, шагналын мэдээллийг зохион байгуулагчийн албан мэдээллийн сувгаар 

нийтэлж болно. 

ЕС. ОРОЛЦОГЧИЙН ҮҮРЭГ БА ДАГАХ ДҮРЭМ 

9.1. Оролцогч нь тоглох өдөр, цаг, дарааллаа урьдчилан нягталж, зохион байгуулагчаас мэдэгдсэн цагт 

хүрэлцэн ирж, тоглолтын бэлтгэлээ хангасан байна. 

9.2. Оролцогч нь бусдын тоглолтыг хүндэтгэж, танхимд чимээ гаргахгүй, гар утас болон бусад 

төхөөрөмжийн дууг хааж, тайзны ажилтан, зохион байгуулагчийн зааврыг мөрдөнө. 

9.3. Оролцогч нь тайз, хөгжмийн зэмсэг, тоног төхөөрөмжийг зориулалтын дагуу зохистой ашиглаж, 

өөрийн авчирсан зэмсэг болон хувийн эд зүйлсийн бүрэн бүтэн байдлыг хариуцна. 

9.4. Оролцогч нь аялал, хил нэвтрэх бичиг баримт, эрүүл мэнд болон дагалдан явагчдын зохион 

байгуулалтыг өөрөө хариуцна. 

9.5. Насанд хүрээгүй оролцогчийн эцэг эх, асран хамгаалагч нь хүүхдийн өдөр тутмын хяналт, асаргаа 

болон аюулгүй байдлыг хариуцна. 

9.6. Оролцогч нь зохион байгуулагчийн албан мэдэгдлийг тогтмол шалгаж, хуваарь болон зохион 

байгуулалтын өөрчлөлттэй тухай бүр танилцана. 

9.7. Уралдааны үеэр авсан зураг, дүрс бичлэгийг арга хэмжээний тайлан, мэдээлэл, сурталчилгаанд 

ашиглах зөвшөөрлийг бүртгэлийн үед баталгаажуулна. Насанд хүрээгүй оролцогчийн хувьд уг 

зөвшөөрлийг эцэг эх, асран хамгаалагчаас авна. 

АРАВ. МЭДЭЭЛЭЛ, ХОЛБОО БАРИХ 

10.1. Уралдаантай холбоотой албан мэдээллийг зохион байгуулагчийн баталгаажсан цахим хуудас, 

нийгмийн сүлжээ, бүртгэлийн сувгаар дамжуулан нийтэлнэ. 

10.2. Холбоо барих мэдээлэл: 

Зохион байгуулагч “Урлагийн Гүүр” НҮТББ 

Утас 99078787, 99086677 

Цахим шуудан artbridge.official@gmail.com 

Бүртгэлийн холбоос Паттая уралдааны бүртгэлийн холбоосыг жич 

зарлана 

 

ХАВСРАЛТ. БҮРТГЭЛИЙН МЭДЭЭЛЛИЙН ЖАГСААЛТ 

А.1. Бүртгэлийн маягтад дараах мэдээллийг тусгана: 

• оролцогчийн овог, нэр, төрсөн он, сар, өдөр; 

• хөгжмийн төрөл, зэмсэг, мэргэжлийн/сонирхогчдын ангилал болон насны ангилал; 

• иргэний харьяалал, паспорт эсвэл төрсний гэрчилгээний мэдээлэл; 

• суралцаж буй сургууль, сургалтын төв, багшийн нэр; 

• тоглох бүтээлийн нэр, зохиолч, үргэлжлэх хугацаа; 

• холбоо барих утас, цахим шуудан; 

• эцэг эх, асран хамгаалагчийн мэдээлэл (насанд хүрээгүй оролцогчид); 

• төлбөрийн баримтын мэдээлэл. 

Анхаарах зүйл 

• Энэхүү удирдамжид тусгагдаагүй зохион байгуулалтын асуудлыг зохион байгуулагчийн 

шийдвэрээр зохицуулна. 

• Оролцогч нь бүртгүүлснээр энэхүү удирдамжийн нөхцөл, шаардлагыг хүлээн зөвшөөрсөнд 

тооцно. 

 

“Урлагийн Гүүр” НҮТББ 

2026 он 


